
ᑖᓐᓇ ᐱᖁᔭᖅ ᐋᕿᒋᐊᕐᑕᐅᔪᖅ ᑖᑯᐊ ᐋᕿᒋᐊᖅᑕᐅᖁᓪᓗᒋᑦ ᐲᖁᔭᐅᔪᐃᑦ ᐃᖃᓱᕐᓗᒋᑦ ᐊᕌᒍᑕᒫ 

ᐅᓂᒃᑳᓕᐊᖑᕙᑦᑐᑦ ᑐᓂᔭᐅᓂᐊᕐᑎᓪᓗᒋᑦ ᐅᖃᖅᑎᒧᑦ 
(ᐊᖏᕈᑕᐅᔪᖅ ᒫᑦᓯ 14, 2017) 

 
ᑲᒥᓯᓇ ᓄᓇᕗᒻᒧᑦ, ᑖᓱᒪ ᐱᖃᓯᐅᑎᓗᒍ ᐅᖃᐅᔾᔪᐃᒋᐊᕐᑎᐊ ᐊᒻᒪᓗ ᐊᖏᕈᑎᖃᕐᓗᑎᒃ 
ᒪᓕᒐᓕᐅᕐᕕᖕᒥᒃ, ᐊᑐᓕᒃᑎᑕᐅᔪᑦ ᒪᓕᓪᓗᒋᑦ: 
 
1. ᐃᓚᖓᓂ 68−ᒥᒃ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓂᖏᓐᓄᑦ ᐊᒻᒪᓗ ᓴᐳᒻᒥᔭᐅᓂᖏᑦ 

ᑲᖑᓇᕐᑐᐃᑦ ᐱᖁᔭᖅ ᑖᓐᓇ ᐋᕿᒋᐊᕐᑕᐅᔪᖅ 
  (a) ᓇᒻᒪᓕᖅᓱᑲᓐᓂᕐᓗᒋᑦ ᐃᓚᒃᑲᓐᓂᖓᓂ 68(1)-ᒥᒃ; 

(b) ᐃᓚᒃᑲᓐᓂᖓᓂ (1)-ᒥᒃ ᑖᑯᐊ: 
(i) ᐲᕐᑕᐅᓗᑎᒃ “ᑎᑭᒐᓱᐊᕐᓂᖓᓄᑦ ᔪᓚᐃ 1 ᐊᕌᒍᑕᒫ” ᐊᒻᒪᓗ 

ᑭᖑᕐᕕᕐᓗᒋᑦ “ᐃᓗᐊᓂ ᑕᕿᓂ ᐱᒐᓲᔪᕐᑐᓂ ᑭᖑᓂᐊᒍ ᐊᕌᒍᖓᓂ 
ᐃᓱᓕᕕᒃᓴᖓᑦ”, 

(ii) ᐲᕐᑕᐅᓗᑎᒃ “ᒪᓕᒐᓕᐅᕐᕕᖕᒥ”, ᐊᒻᒪᓗ ᑭᖑᕐᕕᕐᓗᒋᑦ 
“ᐅᖃᖅᑎᖓ ᒪᓕᒐᓕᐅᕐᕕᖕᒥ”, ᐊᒻᒪᓗ  

(iii) ᐲᕐᑕᐅᓗᑎᒃ “ᐊᕌᒍᒋᓚᐅᕐᑕᖓ” ᐊᒻᒪᓗ ᑭᖑᕐᕕᕐᓗᒋᑦ 
“ᐊᕌᒍᖓᓂ”; ᐊᒻᒪᓗ 

(c) ᑖᑯᐊ ᐃᓚᒋᐊᕐᓗᒋᑦ ᑖᓐᓇ ᒪᓕᓪᓗᒍ ᑭᖑᓂᐊᒍ ᐃᓚᒃᑲᓐᓂᖓᓂ (1)-
ᒥᒃ: 

 
ᓴᕿᑎᒃᓯᓗᓂ ᐅᓂᒃᑳᓕᐊᓂᒃ ᓯᕗᓂᐊᒍ ᑲᑎᒪᒃᑲᓂᓕᖅᐸᑕ ᒪᓕᒐᓕᐅᕐᕕᖕᒥ 

(2) ᑖᓐᓇ ᐅᖃᖅᑎ ᐃᒪᐃᓪᓗᓂ, ᓯᕗᓪᓕᕐᐹᒥ ᐱᔪᓐᓇᕐᓯᒍᓂ, ᓴᕿᑎᒃᓯᓗᓂ 
ᓇᓕᖃᖏᓐᓂᒃ ᐊᕌᒍᑕᒫ ᐅᓂᒃᑳᓕᐊᖑᔪᓂ ᑖᓐᓇ ᑐᕌᖓᔪᖅ ᐃᓚᒃᑲᓐᓂᖓᓂ (1)−ᒥᒃ ᓯᕗᓂᐊᒍ 
“ᐃᓗᐊᓂ ᑕᕿᓂ ᐱᒐᓲᔪᕐᑐᓂ ᑭᖑᓂᐊᒍ ᐊᕌᒍᖓᓂ ᐃᓱᓕᕕᒃᓴᖓᑦ ᒪᓕᒐᓕᐅᕐᕕᖕᒥ. 
 
2. ᐃᓚᖓᓂ 57−ᒥᒃ ᑖᓐᓇ ᓱᓕᒃᓯᐊᕐᓂᕐᒧᑦ ᐅᑉᐱᒋᔭᐅᔪᓐᓇᓂᕐᒧᓪᓗ ᐱᖁᔭᖅ 
ᐊᕿᒋᐊᕐᑕᐅᔪᖅ 

(a) ᑖᑯᐊ ᐲᕐᑕᐅᓗᑎᒃ ᐃᓚᒃᑲᓐᓂᖓᓃᑐᑦ (1)-ᒥᒃ ᐊᒻᒪᓗ ᑭᖑᕐᕕᕐᑕᐅᔪᑦ 
ᒪᓕᓪᓗᒋᑦ: 

 
ᐊᕌᒍᑕᒫ ᐅᓂᒃᑳᓕᐊᑦ 
57. (1) ᓱᓕᒃᓯᐊᕐᓂᕐᒧᑦ ᐅᑉᐱᒋᔭᐅᔪᓐᓇᓂᕐᒧᓪᓗ ᑲᒥᓴᓇᖓ ᐃᒪᐃᔪᓐᓇᕐᑐᖅ, ᐃᓗᐊᓂ ᑕᕿᓂ 
ᐱᒐᓲᔪᕐᑐᓂ ᑭᖑᓂᐊᒍ ᐊᕌᒍᖓᓂ ᐃᓱᓕᕕᒃᓴᖓᑦ, ᐋᕿᒃᓱᐃᓗᑎᒃ ᐊᕌᒍᑕᒫ ᐅᓂᒃᑳᓕᐊᖑᔪᓂ 
ᐊᒻᒪᓗ ᑐᓂᓗᒋᑦ ᐅᖃᖅᑎᒧᑦ, ᑖᓐᓇ ᐅᓂᒃᑳᓕᐊᖑᔪᖅ ᓴᕿᑕᐅᓂᐊᕐᑐᖅ ᒪᓕᒐᓕᐅᖅᑎᓄᑦ. 

(b) ᐃᓚᒃᑲᓐᓂᖓᓂ (1.1)-ᒥᒃ 

(i) ᑖᑯᐊ ᐃᓚᒋᐊᕐᓗᒋᑦ “ᐊᕌᒍᑕᒫ” ᓯᕗᓂᐊᒍ “ᐅᓂᒃᑳᓕᐊᖑᔪᑦ”, 
ᐊᒻᒪᓗ 

(ii) ᑖᑯᐊ ᐃᓚᒋᐊᕐᓗᒋᑦ “ᐃᓗᐊᓂ ᐊᕌᒍᖓᓂ” ᑭᖑᓂᐊᒍ  
“ᓱᓕᒃᓯᐊᕐᓂᕐᒧᑦ ᐅᑉᐱᒋᔭᐅᔪᓐᓇᓂᕐᒧᓪᓗ ᑲᒥᓴᓇᖓ”; ᐊᒻᒪᓗ 

(c) ᐃᓚᒃᑲᓐᓂᖓᓂ (2)−ᒥᒃ ᑖᑯᐊ ᐃᓚᒋᐊᕐᑕᐅᔪᑦ “ᐊᕌᒍᑕᒫ” ᓯᕗᓂᐊᒍ 
“ᐅᓂᒃᑳᓕᐊᖑᔪᑦ”. 

 
3. ᐃᓚᖓᓂ 23−ᒥᒃ ᑖᑯᐊ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ ᑖᓐᓇ ᐋᕿᒋᐊᕐᑕᐅᔪᖅ 

(a) ᐃᓚᒃᑲᓐᓂᖓᓂ (1)-ᒥᒃ ᑖᓐᓇ ᐲᕐᑕᐅᔪᖅ “ᐊᒻᒪᓗ ᐅᖃᖅᑎᒧᑦ ᑕᐃᑲᓂ 
ᒪᓕᒐᓕᐅᕐᕕᖕᒥ”; ᐊᒻᒪᓗ 

(b) ᐃᓚᒃᑲᓐᓂᖓᓂ (2)−ᒥᒃ ᑖᓐᓇ ᐲᕐᑕᐅᔪᖅ “ᑖᓐᓇ ᐅᖃᖅᑎ” ᐊᒻᒪᓗ 
ᑭᖑᕐᕕᕐᓗᒋᑦ “ᑖᓐᓇ ᒥᓂᔅᑕ”. 

 
4. ᐃᓚᖓᓂ 196−ᒥᒃ ᑕᐃᑲᓂ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᑖᓐᓇ 

ᐋᕿᒋᐊᕐᑕᐅᔪᖅ 
(a) ᐃᓚᒃᑲᓐᓂᖓᓂ (1)−ᒥᒃ ᑖᓐᓇ ᐲᕐᑕᐅᔪᖅ “ᑎᑭᓚᐅᕐᑎᓐᓇᒍ ᔪᓚᐃ 1 

ᒪᓕᓪᓗᒋᑦ” ᐊᒻᒪᓗ ᑭᖑᕐᕕᕐᓗᒋᑦ “ᑕᕿᓂ ᐱᖓᓲᔪᕐᑐᓂ ᑭᖑᓂᐊᒍ”; 
ᐊᒻᒪᓗ 

(b) ᐃᓚᒋᐊᕐᓗᒋᑦ ᑖᑯᐊ ᒪᓕᓪᓗᒋᑦ ᑭᖑᓂᐊᒍ ᐃᓚᒃᑲᓐᓂᖓᓂ (1)−ᒥᒃ: 
 
ᐃᓚᓕᐅᑎᓯᒪᖏᑐᑦ ᓂᕈᐊᕐᑐᖃᖅᑎᓪᓗᒍ ᐅᕝᕙᓘᓃᑦ ᓂᕈᐊᕈᑎᖃᖅᑎᓪᓗᒋᑦ  
 (1.1) ᑭᒡᓕᖃᖅᑎᑕᐅᒐᓗᐊᕐᑎᓪᓗᒋᑦ ᑖᓐᓇ ᐃᓚᒃᑲᓐᓂᖓᓂ (1)−ᒥᒃ ᑭᖑᓪᓕᕐᐹᖓᓂ 
ᑐᓂᓯᔭᕆᐊᖃᕐᓂᖏᓐᓄᑦ ᐊᕌᒍᑕᒫ ᐅᓂᒃᑳᓕᐊᓂᒃ ᐃᓚᒃᑲᓐᓂᖓᑎᒍ ᓂᕈᐊᕐᑐᖃᖅᑎᓪᓗᒍ, 
ᐅᕝᕙᓘᓃᑦ ᓂᕈᐊᕈᑎᖃᖅᑎᓪᓗᒋᑦ ᑖᓐᓇ ᓇᓗᓇᐃᕐᑕᐅᓯᒪᔪᖅ ᑕᐃᑲᓂ ᓂᕈᐊᕈᑎᖃᖅᑎᓪᓗᒋᑦ 
ᐱᖁᔭᕐᒥᒃ, ᐊᖏᔪᖄᖓᑦ ᓂᕈᐊᕐᑐᓕᕆᔨᒃᑯᑦ ᑐᓂᓯᔪᓐᓇᕐᑐ ᑖᑯᓂᖓ ᐊᕌᒍᑕᒫ ᐅᓂᒃᑳᓕᐊᓂᒃ 
ᑖᑯᐊ ᐊᑐᐃᓐᓇᐅᓕᑐᐊᕐᐸᑕ ᑭᖑᓂᐊᒍ ᑐᓂᓯᔪᓐᓇᕐᑐ. 
 
5. ᐃᓚᒃᑲᓐᓂᖓᓂ 24(1)−ᒥᒃ ᑖᓐᓇ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓ ᑖᓐᓇ 
ᐋᕿᒋᐊᕐᑕᐅᔪᖅ ᐅᑯᐊ ᐲᕐᑕᐅᓗᑎᒃ “ᐊᕌᒍ” ᐊᒻᒪᓗ ᑭᖑᕐᕕᕐᓗᒋᑦ “ᑕᕿᓂ ᐱᖓᓲᔪᕐᑐᖅ”. 
 
6. ᐃᓚᖓᓂ 164−ᒥᒃ ᑖᓐᓇ ᓂᕈᐊᕈᑎᖃᖅᑎᓪᓗᒋᑦ ᐱᖁᔭᖅ ᐋᕿᒋᐊᕐᑕᐅᔪᖅ 
  (a) ᑖᑯᐊ ᓇᒻᒪᓕᖅᓱᑲᓐᓂᕐᓗᒋᑦ ᐃᓚᒃᑲᓐᓂᖓᓃᑐᑦ 164(1)−ᒥᒃ; 

(b) ᐃᓚᒃᑲᓐᓂᖓᓂ (1)−ᒥᒃ ᑖᓐᓇ ᐲᕐᑕᐅᔪᖅ “ᑎᑭᓚᐅᕐᑎᓐᓇᒍ ᔪᓚᐃ 1 
ᒪᓕᓪᓗᒋᑦ” ᐊᒻᒪᓗ ᑭᖑᕐᕕᕐᓗᒋᑦ “ᑕᕿᓂ ᐱᒐᓲᔪᕐᑐᓂ ᑭᖑᓂᐊᒍ”; 

(c) ᐃᓚᒋᐊᕐᓗᒋᑦ ᑖᑯᐊ ᒪᓕᓪᓗᒋᑦ ᑭᖑᓂᐊᒍ ᐃᓚᒃᑲᓐᓂᖓᓂ (1)−ᒥᒃ: 

ᐃᓚᓕᐅᑎᓯᒪᖏᑐᑦ ᓂᕈᐊᕐᑐᖃᖅᑎᓪᓗᒍ ᐅᕝᕙᓘᓃᑦ ᓂᕈᐊᕈᑎᖃᖅᑎᓪᓗᒋᑦ  
 (2) ᑭᒡᓕᖃᖅᑎᑕᐅᒐᓗᐊᕐᑎᓪᓗᒋᑦ ᑖᓐᓇ ᐃᓚᒃᑲᓐᓂᖓᓂ (1)−ᒥᒃ ᑭᖑᓪᓕᕐᐹᖓᓂ 
ᑐᓂᓯᔭᕆᐊᖃᕐᓂᖏᓐᓄᑦ ᐊᕌᒍᑕᒫ ᐅᓂᒃᑳᓕᐊᓂᒃ ᐃᓚᒃᑲᓐᓂᖓᑎᒍ ᓂᕈᐊᕐᑐᖃᖅᑎᓪᓗᒍ, 
ᐅᕝᕙᓘᓃᑦ ᓂᕈᐊᕈᑎᖃᖅᑎᓪᓗᒋᑦ ᑖᓐᓇ ᓇᓗᓇᐃᕐᑕᐅᓯᒪᔪᖅ ᑕᐃᑲᓂ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖓᓐᓂ, ᐊᖏᔪᖄᖓᑦ ᓂᕈᐊᕐᑐᓕᕆᔨᒃᑯᑦ ᑐᓂᓯᔪᓐᓇᕐᑐ ᑖᑯᓂᖓ 
ᐊᕌᒍᑕᒫ ᐅᓂᒃᑳᓕᐊᓂᒃ ᑖᑯᐊ ᐊᑐᐃᓐᓇᐅᓕᑐᐊᕐᐸᑕ ᑭᖑᓂᐊᒍ ᑐᓂᓯᔪᓐᓇᕐᑐ. 
 

ᐊᑐᓕᖅᑎᑕᐅᔪᖅ 
 
7. ᑖᓐᓇ ᐱᖁᔭᖅ ᐊᑐᓕᖅᓂᐊᕐᑐᖅ ᐃᐳᓗ 1, 2017−ᒥᒃ. 

